
Opinjoni tal-Kumitat Ekonomiku u So¢jali Ewropew dwar “il-Proposta ghal Regolament

tal-Parlament Ewropew u tal-Kunsill dwar ir-rappurtar tal-okkorrenzi fl-avjazzjoni c¢ivili li

jemenda r-Regolament (UE) Nru 996/2010 u li jhassar id-Direttiva Nru 2003/42/KE, ir-Regolament
tal-Kummissjoni (KE) Nru 1321/2007 u r-Regolament tal-Kummissjoni (KE) Nru 1330/2007”

COM(2012) 776 final — 2012/0361 (COD)
(2013/C 198/12)

Relatur: is-Sur HENCKS

Nhar 1-24 ta’ Jannar 2013 u nhar is-17 ta’ Jannar 2013, il-Kunsill u I-Parlament Ewropew rispettivament
iddecidew, b’konformita mal-Artikolu 100(2) tat-Trattat dwar il-Funzjonament tal-Unjoni Ewropea, li jikkon-
sultaw lill-Kumitat Ekonomiku u So¢jali Ewropew dwar

il-Proposta ghal Regolament tal-Parlament Ewropew u tal-Kunsill dwar ir-rappurtar tal-okkorrenzi fl-avjazzjoni civili li
jemenda r-Regolament (UE) Nru 996/2010 u li jhassar id-Direttiva Nru 2003/42/KE, ir-Regolament tal-Kummiss-
joni (KE) Nru 1321/2007 u r-Regolament tal-Kummissjoni (KE) Nru 1330/2007

COM(2012) 776 final — 2012/0361 (COD).

Is-Sezzjoni Specjalizzata ghat-Trasport, I-Energija, l-Infrastruttura u s-So¢jeta tal-Informazzjoni, inkarigata
sabiex tipprepara l-hidma tal-Kumitat dwar is-suggett, adottat [-Opinjoni taghha nhar it-3 ta’ April 2013.

Matul 1-489 sessjoni plenarja tieghu li saret fis-17 u t-18 ta’ April 2013 (seduta tas-17 ta’ April), il-Kumitat
Ekonomiku u So¢jali Ewropew adotta din 1-Opinjoni b'195 vot favur, vot wiehed (1) kontra u astensjoni

wahda (1).

1. Konkluzjonijiet u rakkomandazzjonijiet

1.1 I-KESE jifrah lill-Kummissjoni fir-rigward tal-mizuri ta’
prevenzjoni ta” accidenti fil-qasam tal-avjazzjoni ¢ivili u t-tishih
tal-fluss tal-informazzjoni dwar l-okkorrenzi jew l-incidenti li
jipperikolaw jew li, fin-nuqqas ta’ mizuri korrettivi, jistghu jippe-
rikolaw il-passiggieri u kwalunkwe persuna ohra jew l-ingenji
tal-ajru.

1.2 Sabiex ikunu jistghu jigu identifikati u jigu evitati l-acci-
denti fil-gasam tal-avjazzjoni ¢ivili huwa importanti hafna li 1-
professjonisti kollha tas-settur ikunu obligati jirrappurtaw I-
okkorrenzi kollha 1i jistghu jikkostitwixxu riskju ghas-sigurta,
u anke, fejn ikun hemm bzonn, l-izbalji li jkunu wettqu
huma stess jew li jkunu kkontribwixxew ghalihom jew li
jkunu gew ikkagunati minn xi kollegi taghhom.

1.3 Sistema ta’ rappurtar bhal din tista’ tahdem b'mod effi-
kaci biss jekk:

— l-uniku objettiv tar-rappurtar tal-okkorrenzi kkoncernati
jkun il-prevenzjoni tal-accidenti u l-inc¢identi u mhux I-
ghoti tat-tort jew tar-responsabbilta, u

— jekk tigi applikata fqafas ta’ “kultura gusta” li tipprotegi lill-
impjegati kkoncernati minn proceduri li jittiehdu kontrihom
mill-impjegatur taghhom u li tipprotegihom kontra
kwalunkwe pregudizzju jew procedura legali ghal zbalji li
jitwettqu involontarjament, hlief fkazijiet ta’ negligenza
gravi li ssir b’'mod deliberat, liema negligenza tigi identifikata
b'mod car bhala tali.

1.4 I-KESE jqis li l-mizuri ta’ protezzjoni tas-sorsi tal-infor-
mazzjoni ezistenti jew addizzjonali, previsti fir-Regolament
ikkoncernat, jistghu jkomplu jissahhew jew jigu kkompletati.
Ghal dan il-ghan il-KESE:

— itenni l-proposta tieghu li tigi stabbbilita Karta Ewropea
dwar il-“kultura gusta”;

— jipproponi li jigi specifikat b'mod esplicitu li apparti l-Istati
Membri, l-organizzazzjonijiet tas-settur tal-aviazzjoni civili
wkoll ghandhom joqoghdu lura milli jibdew proceduri fir-
rigward ta’ ksur tal-ligi mhux premeditat jew mhux previst u
li jindunaw bih biss peress li jkunu gew irrappurtati;

— jitlob li r-regoli interni li jiddeskrivu kif ghandhom jigu
ggarantiti u applikati l-principji tal-kultura gusta, liema
regoli ghandhom jigu stabbiliti mill-organizzazzjonijiet tas-
settur, jigu approvati mill-awtorita pubblika kompetenti
gabel ma jigu implimentati.

1.5  Fid-dawl tal-importanza krugjali ta’ kultura gusta biex in-
notifikaturi jigu protetti b'mod aktar effikaci u fl-interess car tal-
prevenzjoni ta” kwalunkwe riskju ta’ acc¢ident, il-KESE inkariga lil
espert estern biex ihejji studju fdan ir-rigward u certament
mhux ser jonqos milli jikkomunika I-konkluzjonijiet lill-partijiet
interessati.

1.6 II-KESE ghandu xi rizervi fir-rigward tal-mizura l-gdida li
tipprevedi li minn issa 'l quddiem in-notifikaturi jistghu jressqu
r-rapport taghhom kemm quddiem l-impjegatur taghhom kif
ukoll quddiem l-awtorita pubblika kompetenti, mentri sissa r-
rapport dejjem tressaq quddiem l-awtorita pubblika biss. II-KESE
jgis li fil-kaz tar-rapporti li jitressqu direttament quddiem I-
impjegatur, ghal finijiet ta’ newtralita u sabiex tigi evitata
kwalunkwe interferenza min-naha tal-impjegatur fid-deskrizz-
joni tal-fatti min-notifikatur, in-notifikatur ghandu jkun obbligat
iressaq kopja tar-rapport fl-istess hin quddiem l-awtorita pubb-
lika kompetenti.

1.7 II-KESE jiddispjacih li r-regolament ma jipprovdix b'mod
esplicitu ghar-rappurtar ta’ inc¢identi mill-passiggieri. Il-passig-
gieri sikwit ikollhom approc¢ aktar vigilanti fir-rigward tar-riskji
tas-sigurta tal-infrastrutturi u s-servizzi u jinnutaw nuqqasijiet li
dawk li jahdmu fis-settur jaraw minn lenti differenti minhabba
r-rutina. Dan japplika wkoll ghall-persuni b'mobbilta mnaqqsa li
jinsabu fl-ahjar pozizzjoni biex jevalwaw il-fatturi ta’ riskju fir-
rigward tas-sitwazzjoni specifika taghhom. Ghaldagstant, il-KESE
jipproponi li jigu previsti proceduri biex il-passiggieri jigu
inkluzi fil-fluss ta’ informazzjoni dwar l-okkorenzi li ghandhom
jigu rrappurtati.

1.8  Fl-ahhar, il-KESE jqis li l-okkorrenzi jew in-nuqqasijiet
innutati matul l-operazzjonijiet ta’ imbarkazzjoni, b’mod parti-
kolari matul il-kontrolli ta’ sigurta li jsiru fuq il-passiggieri,
ghandhom jigu inkluzi fost I-okkorrenzi li ghandhom jigu rrap-
purtati b'mod obbligatorju.

2. Introduzzjoni

2.1 Mill-holgien tas-suq uniku tat-trasport bl-ajru f1-1992 il
hawn, ir-rispett tal-esigenzi regolatorji li kulma jmur huma
dejjem aktar stretti fir-rigward tas-sigurtd ta’ ingenji tal-ajru
rregistrati fi Stat Membru, jew li jintuzaw minn intrapriza stab-
bilita fi Stat Membru, abbazi ta’ studji fid-dettall u indipendenti
dwar l-accidenti, wassal ghal tnaqqis konsiderevoli u kwazi
konsistenti fir-rata ta’ ac¢identi tal-ajru fatali.

2.2 L-esperjenza turi li, hafna drabi, gabel ma jsehh accident,
ghadd ta’ inc¢identi jew nuqgasijiet ohra jkunu diga hargu fid-
dieher l-ezistenza ta’ periklu ghas-sigurta. Malajr deher car li
kien sar aktar u aktar difficli li tizdied is-sigurta tal-avjazzjoni
jekk jigi segwit approcc “reattiv” biss, li kien dominanti sa dawk
iz-zminijiet, u li kien jikkonsisti fli jkun hemm reazzjoni u li
tinsilet taghlima biss wara li jkunu sehhew l-a¢¢identi.

2.3 L-Unjoni Ewropea ghaldagstant ma setghetx tikkuntenta
ruhha bir-rwol taghha ta’ legislatur izda kellha tiehu hsieb ukoll
it-trattament sistemiku tar-riskji marbuta mas-sikurezza tal-
avjazzjoni. Permezz tad-Direttiva 2003/42/KE taghha dwar ir-
rappurtar tal-okkorrenzi fl-avjazzjoni c¢ivili adottat approcc
komplementari, imsejjah “proattiv”.

2.4 Is-sistema ta’ rappurtar hija bbazata fuq relazzjoni ta’
fidu¢ja bejn in-notifikatur ta” dawn l-in¢identi jew in-nuqqasijiet
u l-korp responsabbli ghall-gbir u l-valutazzjoni tal-informazz-
joni relatata.

2.5 Mill-2007 1 hawn, l-Unjoni Ewropea bdiet izZomm
Repozitorju Centrali Ewropew li jigbor fih l-okkorrenzi kollha
fil-qasam tal-avjazzjoni c¢ivili migbura mill-Istati Membri u
attwalment hemm madwar 600 000 okkorrenza rregistrata
fdan ir-repozitorju.

2.6 Fid-dawl tan-natura sensittiva taghha, l-informazzjoni
migbura hija kunfidenzjali u ma tistax tintuza hlief ghal finijiet
tal-attivitajiet tal-partec¢ipanti u tad-destinatarji. Sabiex jigu
evitati biza’ u reazzjonijiet mhux gustifikati, l-informazzjoni
ghall-pubbliku trid tkun disponibbli b'mod globali u general-
ment tkun limitata ghal rapport annwali dwar il-livell generali
tas-sikurezza tal-avjazzjoni.

2.7  Apparti s-sistema ta’ rappurtar obbligatorju, I-Istati
Membri jistghu jistabbilixxu sistema ta’ rappurtar volontarju
ghall-gbir u l-analizi tal-punti dghajfa osservati fl-avjazzjoni
¢ivili i ma jaqghux fil-kamp ta’ applikazzjoni tar-rapporti
obbligatorji.

2.8  L-obbligu ta’ rappurtar japplika ghall-katina kollha tat-
trasport bl-ajru, b’'mod partikolari l-operaturi tal-ajru, l-operaturi
ta’ ajruporti ccertifikati, il-kumpaniji tal-groundhandling, ecc.

2.9 Il-kategoriji differenti tal-persunal li jahdmu fil-qasam tal-
avjazzjoni ¢ivili u li josservaw okkorrenzi li huma ta’ interess
ghall-prevenzjoni ta’ ac¢identi huma obbligati jirrappurtawhom.

2.10  Fir-rapporti ghandhom jithassru d-dettalji personali
kollha dwar in-notifikatur u l-aspetti teknici li jistghu jwasslu
ghall-identifikazzjoni ta’ din il-persuna. L-Istati Membri ghan-
dhom jizguraw li I-haddiema li jirrappurtaw inc¢identi ma jkunux
soggetti ghal pregudizzji mill-impjegaturi; ma tista’ tinghata -
ebda sanzjoni amministrattiva, dixxiplinarja jew professjonali lil
persuna li tkun ghamlet rapport dwar tali okkorrenza, hlief fkaz
ta’ negligenza gravi jew ksur volontarju.

3. Kontenut tar-regolament il-gdid

3.1  Skont il-Kummissjoni Ewropea, it-trazmissjoni tar-
rapporti ta’ okkorrenzi fl-UE u l-uzu tar-Repozitorju Centrali
Ewropew ghad ghandhom ghadd ta’ nuqqasijiet li jillimitaw -
uzu taghhom u jdaghjfu b'mod serju l-possibbilta li jinsiltu
taghlimiet mill-esperjenza ghall-prevenzjoni tal-accidenti. Sabiex
tigi indirizzata din is-sitwazzjoni, il-Kummissjoni tipproponi -
mizuri i gejjin:

3.1.1 “Gbir ahjar tal-okkorrenzi”

Il-proposta tistabbilixxi I-qafas biex jigi zgurat li l-okkorrenzi
kollha li jipperikolaw jew li jistghu jipperikolaw is-sikurezza
tal-avjazzjoni jigu rrappurtati. Apparti s-sistemi ta’ informazz-
joni obbligatorja, il-proposta timponi li jigu stabbiliti sistemi
volontarji.

II-proposta tinkludi wkoll dispozizzjonijiet biex jinkoraggixxu
lill-professjonisti fil-qasam tal-avjazzjoni biex jirrappurtaw infor-
mazzjoni minghajr biza’ ta’ sanzjonijiet, hlief fkazijiet ta’ negli-
genza gravi.

3.1.2 “Carezza tal-fluss ta’ informazzjoni”

Kull organizzazzjoni attiva fil-qasam tal-avjazzjoni ghandha,
flimkien mal-awtorita pubblika, timplimenta wkoll sistema ta’
rappurtar.

3.1.3 “Titjib fil-kwalita u kompletezza tad-dejta”

Ir-rapporti tal-okkorrenzi ghandhom jinkludu informazzjoni
minima u partijiet specifici li jkunu obbligatorji L-okkorrenzi
ghandhom jigu kklassifikati skont ir-riskju li jirrapprezentaw,
abbazi ta’ skema komuni Ewropea ghall-klassifikazzjoni tar-riskji
li ghandha titfassal fil-futur. Barra minn hekk, ghandhom jigu
stabbiliti proceduri ghall-kontroll tal-kwalita tal-informazzjoni.

3.1.4 “Skambju ahjar ta’ informazzjoni”

L-access tal-Istati Membri u l-Agenzija Ewropea tas-Sikurezza
tal-Avjazzjoni (EASA) ghall-informazzjoni tar-Repozitorju
Centrali Ewropew huwa estiz ghall-informazzjoni kollha
migbura fdin il-bazi tad-data. Ir-rapporti kollha ghandhom
ikunu kompatibbli mas-software tal-UE, ECCAIRS.

3.1.5 “Protezzjoni ahjar kontra l-uzu mhux xieraq tal-informazzjoni
dwar is-sikurezza”

Minbarra l-obbligu li tigi ggarantita l-kunfidenzjalita tad-data
migbura, l-informazzjoni ghandha tkun disponibbli u uzata
biss ghall-iskop li tinzamm jew tittejjeb is-sikurezza tal-avjazz-
joni. Ghandhom jigu konkluzi ftehimiet mal-awtoritajiet gudizz-
jarji biex jittaffew l-effetti negattivi tal-uzu ta’ din l-informazz-
joni ghal finijiet gudizzjarji.

3.1.6 “Protezzjoni ahjar ta’ min jaghmel ir-rapport biex tigi zgurata
d-disponibbilta kontinwa tal-informazzjoni (kultura gusta)”

Ir-regoli dwar il-protezzjoni tan-notifikaturi ssahhew u gie
affermat mill-gdid l-obbligu li r-rapporti jkunu anonimi u li I-
access ghad-data identifikabbli jigi limitat ghal c¢irku ristrett ta’
persuni. Issahhet ir-regola li skontha l-impjegati m’ghandhomx
ikunu soggetti ghal pregudizzju mill-impjegatur taghhom, hlief
fkazijiet ta’ negligenza gravi (kif definit fl-Artikolu 2(4) tal-
abbozz ta’ Regolament), abbazi tal-informazzjoni rrappurtata.
L-organizzazzjonijiet attivi fil-qasam tal-avjazzjoni ¢ivili huma
mitluba jadottaw dokument li jiddeskrivi kif il-protezzjoni tal-
impjegati hija garantita. Barra minn hekk, kull Stat Membru
ghandu jahtar persuna responsabbli ghall-implimentazzjoni
tad-dispozizzjonijiet dwar il-protezzjoni tal-persuni li jirrikorru
ghandhom in-notifikaturi biex jinfurmawhom b’xi ksur tar-
regoli kkoncernati. Fejn ikun xieraq, il-persuna mahtura
ghandha tipproponi, lill-Istat Membru taghha, l-adozzjoni ta’
sanzjonijiet fir-rigward tal-impjegatur li jkun kiser ir-regoli
fdan ir-rigward.

3.1.7 “Introduzzjoni ta’ rekwiziti dwar l-analizi ta’ informazzjoni u I-
adozzjoni ta" azzjonijiet ta’ segwitu fuq livell nazzjonali”

Il-proposta tittrasponi fil-legislazzjoni Komunitarja r-regoli dwar
l-analizi u s-segwitu tal-okkorrenzi rrappurtati li ntlahaq ftehim
dwarhom fil-livell internazzjonali.

3.1.8 “Analizi aktar b’sahhitha fuq livell tal-UE”

Il-prin¢ipju li l-informazzjoni migbura fir-Repozitorju Centrali
Ewropew tigi analizzata mill-EASA u I-Istati Membri ssahhah
u l-kollaborazzjoni attwali giet formalizzata fi hdan netwerk
ta’ analizzaturi tas-sikurezza tal-avjazzjoni ppresedut mill-EASA.

3.1.9 “Titjib tat-trasparenza lejn il-pubbliku generali”

B'mod li jirrispetta l-kunfidenzjalita mehtiega, l-Istati Membri
ghandhom jippubblikaw rapport annwali li jinkludi, b'mod
globali, informazzjoni relatata mal-mizuri li jittiechdu biex
tizdied is-sikurezza tal-avjazzjoni.

4. Kummenti generali

4.1  I-KESE jifrah lill-Kummissjoni fir-rigward tal-mizuri ta’
prevenzjoni ta’ accidenti fil-qasam tal-avjazzjoni ¢ivili u t-tishih
tal-fluss tal-informazzjoni dwar l-okkorrenzi li jipperikolaw jew
li, fin-nuqgas ta’ mizuri korrettivi, jistghu jipperikolaw il-passig-
gieri u kwalunkwe persuna ohra jew l-ingenji tal-ajru.

4.2 Barra minn hekk, jilga’ b'mod favorevoli s-semplifikazz-
joni tal-legislazzjoni peress li din tigbor ftest wiched id-direttiva
antika u zewg regolamenti.

4.3 Fid-dawl tal-fatt li I-Istati Membri ma jirrispettawx b’'mod
regolari l-iskadenzi ghat-traspozizzjoni tad-direttivi — u dan kien
ukoll il-kaz ghad-Direttiva 2003/42/KE dwar is-suggett ikkon-
cernat — u fid-dawl tal-fatt li l-identifikazzjoni mill-aktar fis
possibbli ta’ problemi eventwali ta’ sigurta tista’ tevita katastrofi
u twassal biex jigu salvati hajjiet umani, il-KESE jagbel mal-
Kummissjoni li r-rikors ghal att legislattiv li jigi applikat
b'mod dirett, fdan il-kaz regolament, huwa l-aktar strument
legali adatt biex jinkisbu l-objettivi mixtieqa.

4.4 Minghajr ma jinxtehet dubju fuq l-approvazzjoni generali
ta’ din il-Proposta ghal Regolament, il-KESE madankollu jixtieq
iqajjem diversi punti:

4.5 Minn issa 1 quddiem, in-notifikaturi jistghu jressqu 1-
rapport taghhom kemm quddiem l-impjegatur taghhom kif
ukoll l-awtorita pubblika kompetenti, ghalkemm s’issa kien
previst li jitressaq biss quddiem l-awtorita pubblika. Meta r-
rapporti jkunu indirizzati direttament lill-impjegatur dan tal-
ahhar ghandu jibghathom lill-awtorita pubblika kompetenti. L-
Artikolu 7(3) tal-abbozz ta’ Regolament jipprevedi li l-organiz-
zazzjonijiet fil-qasam jistabbilixxu proceduri ghall-kontroll tal-
kwalita tad-data, b'mod partikolari biex tigi garantita l-konsis-
tenza bejn id-data differenti mizmuma fir-rapporti ta’ okkor-
renzi u l-informazzjoni li tkun giet ikkomunikata inizjalment
dwar l-okkorrenzi rrappurtati min-notifikatur.

[I-KESE minn dan jiddeduci li d-data relatata mal-okkorrenzi li
tkun giet ikkomunikata inizjalment min-notifikatur mhux
bilfors tkun Il-istess bhad-data li terga’ tintbaghat lill-awtorita
pubblika u ma jistax japprova dan.

[I-KESE ghandu xi rizervi fir-rigward tar-rapporti li jitressqu
direttament quddiem l-impjegatur. Ghal finijiet ta’ newtralita u
sabiex tigi evitata kwalunkwe interferenza min-naha tal-impje-
gatur fid-deskrizzjoni tal-fatti skont in-notifikatur, in-notifikatur
ghandu jkun obbligat jibghat kopja tar-rapport fl-istess hin lill-
awtorita pubblika kompetenti.

4.6 I-KESE jistqarr li fil-lista ta’ incidenti li ghandha tigi
rrappurtata b'mod obbligatorju (Anness I tar-Regolament) ma
gewx inkluzi l-incidenti li jikkoncernaw l-operazzjonijiet gabel
l-imbarkazzjoni. Ghalhekk, in-nuqqasijiet matul il-kontroll tas-
sigurta qabel l-imbarkazzjoni ghandhom I-aktar l-aktar jigu
rrappurtati fil-qafas tar-rapporti volontarji. Perd nuqgasijiet ta’
dan it-tip jista’ jkollhom konsegwenzi dizastruzi li I-KESE jgis li
ghandhom jigu inkluzi mal-okkorrenzi li ghandhom jigu rrap-
purtati b'mod obbligatorju.

4.7 Bl-istess mod, l-abbozz ta’ Regolament ma jipprevedix
b'mod esplicitu l-possibbilta li l-passiggieri jirrappurtaw inci-
denti; madankollu, ma jeskludix dan meta jindika li s-sistemi
ta’ rappurtar volontarju ghandhom jippermettu l-gbir ta’ infor-
mazzjoni minn persuni ohra apparti l-professjonisti tas-settur li
huma obbligati jirrappurtaw.

Madankollu, il-passiggieri sikwit ikollhom approc¢ aktar vigi-
lanti fir-rigward tar-riskji ta’ sigurta tal-infrastruttura u s-servizzi
u jinnutaw nuqqasijiet li l-professjonisti fis-settur, minhabba r-
rutina jew peress li jkunu tant ikkundizzjonati minn xoghol-
hom, iharsu lejhom minn lenti differenti. Ghaldagstant, il-KESE

jipproponi li jigu previsti proceduri biex il-passiggieri jigu
inkluzi fil-fluss ta’ informazzjoni tal-okkorrenzi li ghandhom
jigu rrappurtati. Dan japplika wkoll ghall-persuni b'mobbilta
mnagqgsa li, fl-Anness [, punt 4.3 tar-Regolament, huma trattati
bl-istess mod bhall-garr tal-bagalji u l-merkanzija, mentri I-
fatturi ta’ riskju huma totalment differenti.

5. Kultura gusta

5.1  Sabiex ikunu jistghu jigu identifikati u evitati r-riskji ta’
in¢identi fl-avjazzjoni ¢ivili, huwa kru¢jali li l-professjonisti
kollha tas-settur ikunu obbligati jirrappurtaw l-okkorrenzi
kollha li jistghu jikkostitwixxu riskju ghas-sigurta.

5.2 Fejn ikun hemm bzonn, jehtieg li dawk ikkoncernati
jintalbu jirrappurtaw l-izbalji li jkunu wettqu huma stess, li
jkunu ikkontribwixxew ghalihom jew li jkunu gew ikkagunati
minn xi kollegi taghhom.

5.3 Huwa car li sistema ta’ rappurtar bhal din tista’ tahdem
biss b'mod effikaci fqafas ta’ “kultura gusta” li tipprotegi lill-
uffi¢jali kkoncernati minn azzjonijiet li jittiehdu kontrihom mill-
impjegatur taghhom u li tipprotegihom kontra kwalunkwe
pregudizzju jew procedura legali ghal zbalji li jitwettqu involon-
tarjament, hlief fkazijiet ta’ negligenza gravi li ssir b'mod deli-
berat, liema negligenza tigi identifikata b’'mod car bhala tali.

5.4  II-KESE ghaldagstant ma jistax ma jilqax il-fatt li ssir
enfasi fuq li l-objettiv eskluziv tar-rappurtar tal-okkorrenzi
kkoncernati jkun il-prevenzjoni tal-ac¢identi u l-in¢identi u
mhux l-ghoti tat-tort jew tar-responsabbilta u li l-abbozz ta’
Regolament jafferma mill-gdid u jikkompleta I-mizuri ta’
protezzjoni tan-notifikatur li, madankollu, jistghu jissahhew
aktar.

5.5  Bhekk, fl-Opinjoni tieghu dwar ir-Regolament dwar -
investigazzjoni u l-prevenzjoni tal-ac¢identi u l-incidenti fis-
settur tal-avjazzjoni civili ('), il-KESE digad kien enfasizza li
hemm bzonn ta’ aktar azzjoni fil-livell tal-UE biex jigi garantit
li I-Istati Membri kollha jemendaw is-sistema penali nazzjonali
taghhom bil-ghan li jizviluppaw kultura gusta, u kien insista fuq
limportanza li tigi stabbilita “Karta tal-UE dwar il-Kultura
Gusta” bil-ghan i tigi evitata kwalunkwe sanzjoni ghal zbalji
involontarji.

Brussell, 17 ta’ April 2013.

5.6  II-KESE jiddispjacih li din il-proposta ma gietx inkluza fl-
abbozz ta’ Regolament ikkoncernat li, ghalkemm jipprevedi
kooperazzjoni bejn l-awtoritajiet inkarigati mis-sigurta u l-awto-
ritarjiet  gudizzjarji fforma ta’ arrangamenti avvanzati (Arti-
kolu 15(4): “Dawn l-arrangamenti avvanzati ghandhom ifittxu
li jizguraw il-bilan¢ gust bejn il-bzonn ta’ amministrazzjoni
xierqa ta’ gustizzja u d-disponibbilta kontinwa u necessarja ta’
informazzjoni dwar is-sikurezza.”), li huwa pass fid-direzzjoni t-
tajba, dawn l-arrangamenti jikkoncernaw biss il-kunfidenzjalita
“adegwata” tal-informazzjoni u ma jipprotegux lin-notifikaturi
minn proceduri legali.

5.7  Fir-rigward tal-protezzjoni tan-notifikatur, id-dispozizz-
joni li tghid li “L-Istati Membri ghandhom joqoghdu lura milli
jibdew proceduri fir-rigward ta’ ksur tal-ligi mhux premeditat
jew mhux previst u li jindunaw bih biss peress li gie rrapurtat”
ghandha tapplika wkoll ghall-impjegatur tan-notifikatur. L-Arti-
kolu 16(3) tal-abbozz ta’ Regolament ghandu jigu kkompletat
fdan is-sens.

5.8  Fir-rigward tad-dispozizzjoni li timponi li kull organiz-
zazzjoni tas-settur tadotta regoli interni li jiddeskrivu kif ghan-
dhom jigu garantiti u applikati l-principji tal-kultura gusta, il-
KESE jipproponi li dawn ir-regoli jigu approvati minn qabel
mill-korp responsabbli fkull Stat Membru ghall-implimentazz-
joni tad-dispozizzjonijiet Komunitarji fir-rigward tal-protezzjoni
tas-sorsi.

5.9  Ghalkemm kull element tar-regolament huwa obbliga-
torju u huwa applikabbli direttament fkull Stat Membru fl-
ghoxrin gurnata wara l-pubblikazzjoni tieghu fil-Gurnal Uffi¢jali
tal-Unjoni Ewropea, xi elementi tar-regolament, b'mod partiko-
lari r-regoli interni li jiddeskrivu kif ghandhom jigu applikati 1-
principji tal-kultura gusta mill-organizzazzjonijiet, jew ir-regoli
applikabbli fkaz ta’ ksur tar-regolament, ghad iridu jigu stabbi-
liti, jew fejn ikun hemm bzonn, jigu trasposti fil-ligi nazzjonali.
[I-KESE kien jippreferi li r-regolament jipprevedi data ta’
skadenza ghall-applikazzjoni ta’ dawn l-elementi.

5.10  Fid-dawl tal-importanza krugjali ta’ kultura gusta biex
in-notifikaturi jigu protetti b’'mod aktar effikaci u fl-interess car
tal-prevenzjoni kontra kwalunkwe riskju ta’ accident, il-KESE
inkariga lil espert estern biex ihejji studju fdan ir-rigward u
¢ertament mhux ser jonqos milli jikkomunika l-konkluzjonijiet
lill-partijiet interessati.

